
    ХIурматиял полициялъ-
ул хIалтIухъаби ва полици-
ялъул хIалтIул ветеранал!

РакI-ракIалъ баркула ну-
жеда Россиялъул полици-
ялъул хIалтIухъанасул къо!  
Жакъа нужер кьеразулъ руго 

къвакIарал ракIазул, тавакалал 
ва ритIухъал ишазул, халкъалъ-
ул ва улкаялъул парахалъи 
цIунун, бокьараб лахIзаталда 
къватIире рахъине хIадурал 
гIолохъаби. Гьелдаса киналго 
чIухIула ва рохула.  

Районалъул полициялъ-
ул хIалтIухъабазда ва по-
лициялъул ветераназда бай-
рамги баркулаго, гьарула 
нужее щулияб сахлъи, халатаб 
талихIаб гIумру, ракълилаб ва 
роцIараб зоб, захIматаб, жа-

вабияб ва гIадамазул пара-
халъи цIуниялъе чара гьечIого 
хIажатаб нужер хIурматияб 
хIалтIулъ лъикIал хIасилал.

  «Гумбет район» муни-
ципалияб районалъул бетIер 

ХIажимурад МухIамадов

Барки

10 ноябрь - Россиялъул полициялъул къо

 Москваялъул централда, 
Басманов холл комплексал-
да, тIобитIана ишалъулал, 
гьудуллъиялъулал, гьобол-
лъиялъулал, цадахъ рекъ-
он хIалтIиялъул бухьенал  
Россиялъул батIи-батIиял 
регионазда яшав гьабулел 
Бакълъулазул районалъул ва-
килзабазда гьоркьор щулалъ-
иялде буссараб форум.

  Гьенир гIахьаллъана пред-
принимателал, экономистал, со-
циологал, спортсменал, чинов-
никал, диниял хIаракатчагIи, 
сахлъи цIуниялъул, лъайкье-
ялъул ва цогидалги бутIабазул 
хIалтIухъаби. Тадбир гIуцIараб 
букIана Гумбеталде инвести-
циял рачIин цIикIкIин, батIи-
батIиял  махщалил гIадамазул 
цадахъ рекъон хIалтIи камил-
лъиялъул ва гьеб киналъго 
гIагараб ракь, республика ва 
улка цебетIеялъе квербакъи 
щвей мурадалда.

  Форум рагьулаго Бакълъу-
лазул районалъул бетIер, олим-
пиялъул чемпион ХIажимурад 
МухIамадовас ракI-ракIалъулаб 
баркиялъулал рагIаби абуна 
муниципалитет цебетIеялъе 
кIудияб кIвар бугел суалал 
гьоркьор лъезе рачIарал бакъ-
лъулазда ва бакълъулазул 
гьудулзабазда. «Москваял-
да тIобитIулеб бакълъулазул 
форумалъул гIахьалчагIи! 
Нилъер жакъасеб тадбиралъ-

ул мурад буго гIагараб ракь, 
регион цебетIеялъе гIоло 
жамгIияталъул къуват бус-
синаби. Предприниматела-
зул ва ишалъулал гIадамазул 
руго кIудиял ресал, гьезул 
гIемерисез сурсатал кьолел 
руго лъайкьеялъул, медицина-

ялъул, спортивиял, маданиял ва 
цогидалги проектазе, гьабулеб 
буго гурхIел-рахIмуялъулаб 
кумек. Бизнес районалде, 
Дагъистан Республикаялде 
бачIинабиялъул кIудияб кIвар 
буго. Баркала кьола гIагараб 
росдал къисматалдехун тIалаб-
агъазгун балагьулезе, ургъел 
гьабулезе. Гьадинал дандчIваяз 
квербакъула гIемерал суа-
лал тIуразе, гIолилал цоцалъ 
гъункизе, районалъе цебетIей 
щвезе»,-ян абуна ХIажимурад 
МухIамадовас.

Форумалда гьединго 
гIахьаллъана олимпиялъул 

чемпион Давуд Мусульбес, 
WLFалъул дунялалъул чемпи-
он АхIмаднаби МухIамадов, 
«Анжи» ФКялъул президент 
ГIусман Къадиев, Бакълъулазул 
районалъул имамзабазул Сове-
талъул нухмалъулев МухIамад 
МухIамадов, районалъул 

бетIерасул кумекчи МухIамад 
Зубайиров, гIарабазул улкабаз-
да Дагъистаналъул Муфтия-
талъул ихтияр кодосев вакил, 
ДРялъул Муфтияталъул хал-
къазда гьоркьосеб отделалъул 
нухмалъулев, гIелмабазул док-
тор Шигьабудин ХIусейнов, 
ДРялъул Муфтияталда цебе 
бугеб лъайкьеялъул отделалъул 
Бакълъулазул районалда вакил 
Ражаб Ханмирзаев, Одинцо-
во шагьаралъул имам Шамил 
МухIамадов ва цогидалги

Форум гIуцIана Бакъ-
лъулазул районалъул адми-
нистрациялъ «Гумбеталъул 

гIолилал» ДРООялъулгун, 
муниципалитеталъул имам-
забазул Советалъгун, роса-
базул гIолилазул цолъабазул 
вакилзабазгун, жамгIиялгун 
политикиял багъа-бачариязул 
жигарчагIазгун цадахъ.

  Имамзабазул Советалъ-
ул нухмалъулев МухIамад 
МухIамадовас вагIзаялда абу-
на щивав чи жиндирго ре-
спубликаялъул мустахIикъав 
вакиллъун, ВатIан суризабу-
левлъун гурев, гьеб машгьур 
гьабулевлъун вукIине кколев-
лъи. МухIамадовас ва цогидал-
ги диниял церехъабаз бицана 
МухIамад аварагасул (с.т.гI.в.) 
гIумруялъул, рабигIул аввал 
моцI тIаде щун букIиналъ, 
дунялалдаго гьеб хирияб 
моцIалъул хIурматалда тадби-
рал тIоритIулел рукIиналъул. 
ГIолилаз диналда божулел 
ахIана МухIамад аварагас-
да (с.т.гI.в.) релълъараллъун 
рукIине хIаракат бахъизе, дини-
ял тIалабал тIуразе,  гIадамазе 
лъикIлъи гьабизе.

  Тадбиралда гIахьаллъана 
ункънусгоялдаса цIикIкIун чи, 
гьезие рестораналда хинаб квен 
кьуна. Форум лъугьана бакъ-
лъулазул гIумруялъе кIвар бу-
геб лъугьа-бахъинлъун, гьелъ 
нух рагьана кIвар бугел проек-
тазе.

          «Гумбет» РИО

  Москваялда тIобитIана бакълъулазул форум

    Бакълъулазул районалъул 
администрациялда тIобитIана 
агропромышленнияб комплек-
салъул, хаслихъе культураби 
рекьиялъул хIакъалъулъ ва 
цогидалги кIвар бугел суалал 
гьоркьор лъураб данделъи.

  Гьениб гIахьаллъи гьабуна 

федералиял, республикаялъу-
лал ва муниципалиял идараба-
зул хIалтIухъабаз, учреждения-
зул ва гIуцIабазул нухмалъулез, 
бакIалъулаб самоуправлени-
ялъул вакилзабаз ва цогидазги.

  Данделъи рагьана ва бача-
на районалъул администраци-

ялъул бетIерасул заместитель 
МухIамад Хъарагишиевас. 
Дагъистанстаталъул Гумбетал-
да вугев бетIерав специалист 
– эксперт МухIамад Лабазано-
вас кIвар буссинабуна росдал 
магIишаталъул предприятияз 
ва цогидалги гIуцIабаз жиндир 

заманалда  баянал кьезе ккеял-
да, росабазул бутIруз росабазул 
схема-картаби хIадуризе, гьел 
«Яндекс.Карты» системаял-
да рагьизе хIажат букIиналде. 
Гьеб хIалтIи лъикI гьабун буго 
«Сельсовет “Арадирихский”»,

(Ахир - кIиабилеб гьум.)

  Бакълъулазул анкь

  Районалъул магIишатазда 500 гектаралда хасалихъе рекьи гьабуна

Бакълъулазул гIумру

Дунялалда гIагарлъи гIунги тIокI буго нилъер

Хурма барщун буго

Дмитрий Пожарский  ва...
Хъарамирза Жаватханов

2020 соналъул проектал 

Кьищни бакIариялъул 
суал

ХIаби Сабуевалъул 
некIсияб мина

(Байбихьи-тIоцебесеб гьум.) 
«Сельсовет “Цунди-Щаб-
духский”» росабазул посе-
лениязул вакилзабаз. Унеб 
буго хIадурлъи 2020 соналда 
тIобитIизе бугеб халкъалъул 
ТIолгороссиялъул переписал-
деги.

ДРялъул МФЦялъул Гум-
беталда бугеб филиалалъ-
ул нухмалъулев ГIумар 
МухIамадовасул баяналда 
рекъон араб анкьалъ 128 чиясе 
муниципалияб ва пачалихъияб 
хъулухъ гьабун буго. ДРялъул 
экономикияб ва территориа-
лияб цебетIеялъул Министер-
ствоялъгун цадахъ филиалалъ 

гIахьаллъи гьабулеб буго жал-
го жидедаго чIун хIалтIулел 
предпринимателазе, гьединго 
гIемер лъимал ругел хъизабазе 
ипотечниял къарз бецIиялъе 
субсидиял кьеялъул програм-
мабазда. Районалъул центра-
лияб больницаялъул бетIерав 
тохтурасул ишал тIуразарулев 
МухIамадхIабиб Абакаровас 
бицана ЦРБялда, Игьалиб, 
Гъоркь Инхоб, ЦIияб Аргъва-
ниб участковиял больницабаз-
да, фельдшерлъиялъулгун аку-
шерлъиялъул пунктазда бугеб 
хIал.

 ГIадамал социалияб рахъ-
алъ цIуниялъул управлениялъе 
нухмалъулев МухIамадрасул 
Эсенбулатовас баян гьабуна 
Дагъистаналда тарихазулаб 
телевещаниялде цолъизарулеб 
оборудование босиялъе ресукъ-
ал хъизабазе компенсация кье-
ялъул къагIида. Лъайкьеялъул, 
физическияб культураялъул ва 
спорталъул отделалъул асли-
яв специалист Сурхай Сурха-
евас абуна районалъул ункъо 
школалда капиталияб ремонт 
гьабунин «150 школа» респу-
бликаялъулаб программаялда 
рекъон, кватIичIого гьабураб 
хIалтIи рохалилаб къагIидаялда 
къабул гьабизе бугин. Гьединго 
сахаватчагIазги ремонт гьабуна 
ЦIиликь, Кунзахъ школазда.

  Районалъул хъаравуллъи-
ялъулгун хIисабалъул пала-
таялъул нухмалъулев Шамил 
ГIалиевас бицана «Росабазул 

территориял комплекснияб 
къагIидаялъ церетIей» про-
грамма тIубазабиялда хурхун 
хал гьабиял тIоритIиялъул 
ва цогидалги гьарурал 
хIалтIабазул.

  АПКялда бугеб хIал баян 
гьабуна райналъул экономика-
ялъул росдал магIишаталъул, 
буголъиялъул гьоркьорлъаба-
зул ва ЖКХялъул отделалъул 
нухмалъулесул заместитель 
Ибрагьим Ибрагьимовас. «Хъу-
табазда СПКяз 500- ялдаса 
цIикIкIун гектаралда хаслихъе 
рекьи гьабуна. Нижеца бачIин 
бакIариялъул лъагIалил отче-
тал хIадурана. Хьиндаллъиял-

да барщун буго хурма»,-ян абу-
на Ибрагьим Ибрагьимовас.

   Отделалде гъорлъе кколел 
учрежденияз гьабураб хIалтIул 
къокъабго хIисабкьейгун 
кIалъазе вахъана районалъул 
культураялъул ва туризмалъ-
ул отделалъул нухмалъулев 
ХIайбула ГIабдурахIманов. 
Районалъул экономикаялъул, 
росдал магIишаталъул, буголъ-
иялъул гьоркьорлъабазул ва 
ЖКХялъул отделалъул нух-
малъулесул ишал тIуразарулев 
Шамил Салатгереевас бицана 
налогазул киналго тайпаби кье-
ялъул  мониторингалъул. Кор-
рупциялда данде къеркьеялъул 
рахъалъ районалъул бетIерасул 
кумекчи НурмухIамад ГIизуди-
новас лъабго кварталалъ гьа-
бураб хIалтIул информация 
кьуна ва ЦIияб Аргъваниве 
хIалтIулаб сапаралъ ун ккараб 
хIасил баян гьабуна.

 Районалъул администраци-
ялъул бетIерасул заместитель 
МухIамад Хъарагишиевас дан-
делъиялъул хIасилал гьаруна, 
киналго ахIана федералиял ва 
республикаялъулал програм-
мабазда гIахьаллъизе. Бихьиза-
бизе ккола, районалъул бетIер 
ХIажимурад МухIамадовас 
кIудияб кIвар кьолеб букIин 
АПК цебетIеялъул, лъайкье-
ялъул, сахлъи цIуниялъул 
бутIабазда хIалтIи лъикIлъиза-
биялде, спортивияб рахъалде.

  Информациялъул 
«Гумбет» гIуцIи

  Россиялъул халкъазул 
гIадатияб маданияталъул 
Бакълъулазул районалъул 
централъул актовияб залал-
да, халкъалъул цолъиялъ-
ул къоялъул хIурматалда 
тIобитIана рохалилаб дан-
делъи. Гьениб гIахьаллъи 
гьабуна муниципалите-
талъул администрациялъ-
ул бетIерасул заместитель 

МухIамад Хъарагишиевас, 
Учреждениязул, гIуцIабазул 
нухмалъулез, росабазул посе-
лениязул бутIруз ва цогидаз-
ги.

  Бакълъулазул райо-
налъул бетIер ХIажимурад 
МухIамадовасул рахъалда-
сан киналго гIахьаллъаразда 
МухIамад Хъарагишиевас бар-
кана халкъалъул цолъиялъул 
къо.

  «ХIурматиял бакълъулал! 
РакI-ракIалъ баркула нуже-
да Россиялъего гIаммаб бай-
рам – халкъалъул цолъиялъул 

къо! Гьеб байрамалъул руго 
гъваридал тарихиял кьалбал. 
Пача Дмитрий Пожарскияс ва 
гражданин Кузьма Мининица 
нухмалъи гьабулеб Нижего-

родскалъул ополчениялъ 1612 
соналъул 4 ноябралда Москва 
эркен гьабуна Польшаялъул 
интервентаздаса. Халкъалъул 
цолъиялъул къоялъ гьедин-
го ракIалде щвезарула ВатIан 
цIунарал киналго бахIарзал – 
1812 соналъул ВатIанияб рагъ-
ул, 1941-1945 соназул КIудияб 
ВатIанияб рагъул гIахьалчагIи, 
1999 соналъул августалда-сен-
тябралда халкъазда гьоркьосел 
террористал щущахъ риххиза-
рурал бахIарзал. Бакълъулал 
кидаго рукIана ва хутIизе руго 
ВатIаналъе гIоло рухI кьезе 
хIадурал гIадамаллъун»,-ян 
абуна МухIамад Хъарагишие-
вас.

  Байрамалъул тарихалъул 
ва кIваралъул бицана районалъ-
ул администрациялъул культу-
раялъул ва туризмалъул отде-
лалъул нухмалъулев ХIайбула 
ГIабдурахIмановас. Тадбирал-
да гьединго кIалъазе вахъа-
на Афгъанистаналда рагъул 
ветераназул ва инвалидазул 
ТIолгороссиялъул жамгIияб 
гIуцIиялъул Гумбеталда бугеб 
бакIалъулаб отделениялъул 
нухмалъулев МухIамадрасул 
Сулаймановги.

        Хадижат Мазгарова

Халкъалъул цолъиялъул къоялъ ракIалде щвезаруна ВатIан цIунарал

  Бакълъулазул районалъ-
ул бетIерасул заместитель 
МухIамад Хъарагишиевас 
администрациялда данделъи 
тIобитIана 2020 соналда ре-
спубликаялъул ва федералиял 
проектазда гIахьаллъиялъул 
хIакъалъулъ суалги гьор-
кьоблъун.

  Данделъиялда гьединго 
рорхана 2019 соналъ «150 шко-
ла» программаялда рекъон, 
лъугIарал хIалтIаби къабул гьа-
риялъул хIакъалъулъ суалалги.

  Бакълъулазул районалда 
гIумруялде рахъинарулел руго 
республикаялъул ва федерали-
ял «150 школа», «ЦебетIеялъул 
точка», «СанагIатал шагьаралъ-
улал шартIал», «Дир Дагъистан 
– дир нухал», «Дир Дагъи-
стан – дир лъим» ва цогидал-
ги проектал. Районалда гьел 
ва цогидал проектазда рекъон 
ремонт гьабуна лъайкьеялъул 
чанго учреждениялъе, ЦIияб 
Аргъваниб балеб буго 250 
цIалдохъанасе бакI бугеб шко-
ла, ахиралде щолел руго пар-
калъулал зонаби гIуцIиялъул 
хIалтIаби, гьарулел руго фут-
бол хIалел гьитIинал байдаби, 
рекъезарулел руго воркаут-
байдаби.

МухIамад Хъарагиши-
евас баян гьабуна, район 
цебетIеялде ралагьарал про-
граммабазда 2020 соналдаги 
гIахьаллъизе кколеллъи.

  «Отделазул киналго нух-
малъулезда тIадаб буго респу-
бликаялъул яги федералиял 
программабазул хал гьабизе, 

нужерго учреждениялъе данде 
кколеб гьезда гьоркьоса бищи-
зе ва гьелда гIахьаллъиялъе 
тадбирал гьаризе. Нилъер ул-
каялъул ва республикаялъул 
нухмалъиялъ нилъее рес кьун 
буго район цебетIезабиялъе ва 
нилъеца гьелдаса пайда боси-
зе ккола»,-ян абуна МухIамад 

Хъарагишиевас.
  Бихьизабизе ккола, Бакъ-

лъулазул районалда феде-
ралиял ва республикаялъ-
улал проектал гIумруялде 
рахъинари унеб буго районалъ-
ул бетIер,олимпиялъул чемпион 
ХIажимурад МухIамадовасул 
хъаравуллъиялда гъоркь.

  «Федералияб «Гьанже-
заманалъул школа» програм-
маялда рекъон, МелъелтIа ва 
ЧIиркъатIа гьоркьохъел шко-

лазда хIадурун руго кабинетал, 
лъун буго гьанжесел информа-
ционниял технологиязе лъимал 
цIализариялъе цIияб оборудо-
вание.

 Дагъистаналъул бетIер Вла-
димир Васильевас лъикIаблъун 
бихьизабураб «150 школа» 
программаялда рекъон, ка-

питалияб ремонт гьабуна 
Гьарадирихъ, Аргъвани, Ки-
лалъ, ЛъаратIа гьоркьохъел 
школазда. Гьединал проек-
тал гIумруялде рахъинарулел 
руго цогидал бутIабаздаги. 
КIвар бугеб ишлъун ккола 
гIадамазул гIумруялъул дара-
жа борхизаби, социалиябгун 
экономикияб цебетIей щве-
ялъе гIоло къеркьей»,-ян абуна 
ХIажимурад МухIамадовас.

  «Гумбет» РИО

«150 школа» программаялда рекъон, бакълъулазул ункъо
 школалда ремонт гьабуна

  Бакълъулазул районалъ-
ул Гъоркь Инхо гьоркьохъ-
еб школалда тIобитIана 
гIадатлъун лъугьараб 
«БачIин-2019» байрам.

  Тадбиралда гIахьаллъана 
мугIалимал, цIалдохъаби 
ва гьезул умумул. Байрам 
гIуцIун букIана конкур-
салъаб кьучIалда гьал но-
минациязда – творческияб 
номер, пихъил ва овощазул 

выставка, «БачIин-2019» стен-
газета хIадури. Байрамал-
де цIалдохъабаз хIадурун 
рукIана пихъ, овощал, батIи-
батIиял квенал, гьуинлъаби, 
тIугьдул ва цогидабги лъурал 
«Классалъул столал». Щибаб 
классалъ рихьизаруна бер-
цинго гIуцIарал хасалихъе 
бакIарулеб бачIиналъул вы-
ставкаби.

   «Гумбет» РИО

Гъоркь Инхо гьоркьохъеб шко-
лалда тIобитIана «БачIин -2019» 

байрам

ВатIанияб тIалаб тIобитIулаго

Дмитрий Пожарский  ва...
Хъарамирза Жаватханов

ГIелму – хазина

2020 соналъул проектал 

Бакълъулазул школал

Хурма барщун буго

«Сельсовет “Аргванин-
ский”» росдал поселени-
ялъул администрациялъул 
хIаракаталдалъун  ва рос-
дал гIадамазул жигараб 
гIахьаллъигун Бакълъулазул  
районалъул Аргъвани ро-
сулъ тIобитIана «ГIурччинал 
километрал» акция – чIана 
накIкIил гъутIби.

Аргъвани росдада гIагар-
лъухъ чIана гIисинал накIкIил 
гъутIби. ТIабигIат берцин-
лъизабиялде, гьава бацIцIад 
гьабиялде кIвар кьолеб буго 
бакIалъулаб самоуправлени-
ялъул вакилзабаз ва росдал 
хIаракатчагIаз.

«Эргъвендерица бихьизабу-
леб буго жидерго росдаде ро-
кьи. СахаватчагIаз бана Аргъ-

вани гьоркьохъеб школалда 
цебе интернат, цебегосеб маж-
гиталда кIудияб михIмар бана, 
кидаго гьабула нухазе ремонт, 
чIола гъутIби,  цIикIкIинабулеб 
буго рохьаз ккураб ракьул къа-
дар, гIумруялде рахъинару-
лел руго тIабигIат цIуниялъул 
рахъалъ проектал, тIоритIула 
экологиялъулал субботникал ва 

акциял», -ян абуна «Сельсовет 
“Аргванинский”» росдал по-
селениялъул бетIер АхIмадбег 
Ибрагьимовас.

Бакълъулазул райо-
налъул бетIер ХIажимурад 
МухIамадовас абуна бакълъу-
лаз жигарчилъи бихьизабулеб 
бугин  социалияб кIвар бугел 
проектал гIумруялде рахъина-
риялъулъ, гIахьаллъулел ругин 

гурхIел-рахIмуялъул, волон-
терлъиялъул ва цогидалги ак-
циязда ва программабазда.

  «Бакълъулазул районалъ-
ул администрациялъги, роса-
базул поселениязул бутIрузги, 
жамгIияталъул церехъабазги 
бажарарабщинаб гьабулеб буго 
гIумру гьабиялъе санагIатал 
шартIал чIезариялъе, роса-
би берцин гьарун къачIаялъе, 
тIабигIат берцинлъизабиялъе. 
«ГIурччинал километрал» ак-
цияги тIобитIулаго, муници-
палитеталъул росабалъ чIана 
гъутIби. Бакълъулал гьединго 
гIахьаллъана ГIиса аварагасул 
(гI.с.) цIар кьураб рухIиябгун 
лъайкьеялъул централъул ра-
кьалда гIурччинлъи чIеялъулъ, 
блок баялъулъ –кумек гьабулеб 
буго Бузнаса нух бахъиялъе, 
ралел руго шагьранухазда ва 
росабалъ мажгитал. Баркала 
загьир гьабула, ракIалъ ахIун, 
жамгIиял ишазулъе лъугьу-
незе, жидедаго тIадал ишал 
ракI бацIцIадго тIуразарулезе. 
«ЖамагIаталъул газа кьурда-
ги рекIуна» - ян буго кици. 
КъваригIун буго  цадахъаб 
къуваталдалъун тIаделъизе 
церечIарал масъалаби тIура-
зариялде, гIагараб ракь, респу-
блика цебетIезабиялде»,-ян абу-
на ХIажимурад МухIамадовас.

           
 «Гумбет» РИО

Бакълъулазул росаби

Аргъваниб тIобитIана «ГIурччинал километрал» акция

ЧIиркъатIа бугеб тури-
стазулаб гьеб мина маш-
гьураблъун лъугьун буго ва 
гьенире рачIунезул къадар 
цIикIкIунеб буго. Гьеб мина 
тIоцебе букIараб хIалалъ 
цIунун буго, рукъзабахъ буго 
цебегосеб къайи. Нусгоялда-
са цIикIкIун соналъ цебе  ба-
раб мина буго гьеб. 

Тарихияб, этнографиялъ-
ул, маданияб къиматалъул 
бакIлъун ккола гьеб. Цебе за-
маналъул гъасито, чIедерал, 
гьитIинал гордал, тIад хъвай-
хъвагIай гьабураб хIуби 
гъоркь чIван, чIалаби лъун, 
гьабураб тIох – цебесеб росдал 
рукIа-рахъин цебе чIезабизе 
рес буго сапарчагIазе.

  Гьеб этнорокъоре щвана 
Россиялъул гIемерал регио-
наздасаги къватIисел пача-
лихъаздасаги  туристал. Эт-
норукъалъ жидеего гьабураб 
асаралъул хIакъалъулъ, гье-
динал бакIазул кIудияб кIвар 
букIин баян гьарурал ракIалде 
щвеял хъван руго туристазул 
гIемерисез.

«ХIурматиял чIиркъатIи-
сел! Нужехъ гьоболлъухъ 
рукIана ниж. Нуж руго кута-
калда гьалбал хириял, ракI 

рагьарал, хIеренал гIадамал, 
нужеца лъикIаб гьобол-
лъи гьабуна ва ниж цIакъ 
разилъана! Гьарула нужее 
лъикIабщинаб!» - гьединал 
рагIаби хъвана «Этномир 
Кавказа» турфирмагун сапа-
ралъ рачIарал МахIачхъала 
шагьаралъул №3 лицеялъул 
цIалдохъабаз.

  «РакI-ракIалъ гьарула 
нужер гьалбадерил рукъ-
алъе цебетIей! Нужер рекIел 
бацIалъи биччанте лъима-
лазеги щвезе. Нужеца гьа-
булеб буго кIудияб ва кIвар 
бугеб иш – ракIалде щвеза-
рулел руго нилъер тарихалъ-
ул хIакъалъулъ баянал, гьел 
загьир гьарулел руго гьал-
бадериеги», - гьединаб асар 
гьабуна агропресс-туралъул 
гIахьалчагIазе ЧIиркъатIаса 
ХIаби Сабуевалъул этнорокъ-
оре щведал.

  Бакълъулазул районалда 
абула бакъул улкаян, бакъу-
лаб рахъан, гьанир гIемер руго 
тарихиял ва тIабигIиял памят-
никал ва цогидалги бакIал. 
ЧIиркъатIа бугеб этнорукъги 
туристазе бокьулеб бакIлъун 
лъугьун буго.

Бакълъулазул росаби

  ЧIиркъатIа бугеб гьалбадерил рукъ - 
мугIрузул улкаялъул цебесеб заманаялде гордо   Бакълъулазул райо-

налъул администрациялда 
тIобитIараб данделъиялда 
гьоркьоб лъуна къвакIарал 
коммуналиял хутIелал рач-
чи гIуцIиялъул хIакъалъулъ 
суал.

  Данделъиялда гIахьаллъана 
районалъул бетIерасул заме-
ститель МухIамад Хъараги-
шиев, районалъул прокурор 
МухIамад МухIамадов, Росси-
ялъул МВДялъул Гумбеталда 
бугеб отделалъул нухмалъулев 
Шамил Мажидов, «Дагэкоси-
ти» ОООялъул нухмалъулев 
ГIабдулпатахI МутагIиломов, 
учреждениязул, гIуцIабазул 
нухмалъулел, росабазул посе-
лениязул бутIрул ва цогидалги.

  Данделъи рагьана ва бачана 
районалъул бетIерасул замести-
тель МухIамад Хъарагишиевас. 
Россиялъул МВДялъул Гумбе-
талда бугеб отделалъул нух-
малъулев Шамил Мажидовас 
жиндирго кIалъаялда тIадчIей 
гьабуна рищни-къул баччиялъ-
ул квалквалал дандчIваялъ, 
районалда гьеб гIемерлъун 
букIиналда. «Кинал рукIаниги 
гIиллабаздалъун регионалияб 
компаниялъ рищни-къул на-
хъе баччулеб гьечIони, гьеб 
гIиллаялъ жавабчилъи тIаса 
унаро росабазул поселения-
зул бутIруздаса. Рищни-къул 
бакIаризе ккола ва хас гьабун 
бихьизабураб бакIалде баччизе 
ккола. Гьедин гьабулареб буго-
ни, нужеда 10 азаргоялдаса 30 

азаргоялде щвезегIан гъурущ 
гIакIа лъезе бегьула»,-ян абуна 
Шамил Мажидовас росабазул 
бегавулазда.

   Росабазул поселениязул 
бутIрузги загьир гьаруна гьеб 
суалалда хурхун дандчIвалел 
квалквалал. Цо-цо росабалъ 

контейнерал лъурал байдаби 
ругониги, цогидал росабалъ 
гьел лъезе бакI гьечIо. Руго 
росаби, машина хьвадула-
рел къваридал къватIал ругел. 
Цебеккун  росабазул бутIруз 
жидерго къуваталдалъун бач-
чулеб букIана рищни-къул, ре-
гионалияв оператор тедал гьеб 
хIалтIи гьоркьоб къотIана ва 
рищни-къул гIемерлъана.

  Районалъул прокурор 
МухIамад МухIамадовас 
лъикIаблъун бихьизабуна цин 
рищни-къул бакIариялъул суал 
тIубазабизе, ай районалъего 
гIаммаб субботник тIобитIизе 
гьеб мурадалда. Регионали-
яв операторас  хадубккун-
ги къвакIарал коммуналиял 

хутIелал раччиялъул рахъалъ 
жиндаго тIадал ишал тIуралел 
гьечIони, гьеб организациял-
дехун рукIине кколел тадбирал 
гьарила.

  МухIамад Хъарагиши-
евас рехсана «Дагъэкосити» 
ОООялъул регионалияв опе-

раторас тIуразе кколел суалал. 
«ТIоцебесеб иргаялда тIубазе 
ккола рищни-къулалъе контей-
нерал чIезариялъул ва гьел лъе-
зе байдаби хIадуриялъул суал. 
Гьеб баччулел шоферзабазул-
гун къотIаби хъвазе ва график 
чIезабизе ккола». «Дагъэкоси-
ти» ОООялъул нухмалъулев 
ГIабдулпатахI МутагIиломовас 
рагIи кьуна киналго суалал 
ДРялъул тIабигIиял сурсата-
зул ва экологиялъул рахъалъ 
министрасулгун дандразе 
ва къвакIарал коммуналиял 
хутIелал раччиялъул масъала 
хехго гIумруялде бахъинабизе.

       
Хадижат Мазгарова	

  Росабалъ санитарияб ахIвал-хIал лъикIлъизабизе ккеялъул бицана

Бакълъулазул районалъул 
ЦIияб Аргъвани гьоркьохъеб 
школалда тIобитIана «Месе-
дилаб хасалихълъи» байра-
малъулаб ярмарка.

  Школалда гьеб тадбир 

гIадатлъун лъугьун буго, иса-
на лъабабилеб нухалъ кIодо 
гьабуна. Байрамалъулаб тад-
бир тIобитIиялъул мурад-
лъун ккола цIалдохъабазул 
умумуз байрамалда жигараб 
гIахьаллъи гьаби, жидерго ва 
чияр захIматалъул къимат гьа-
бизе лъай, тIабигIаталде рокьи 
бижи ва цогидабги.

  Ярмаркаялда жигараб 
гIахьаллъи гьабуна шко-
лалъул цIалдохъабаз ва 
гьезул умумуз. Классазе 
нухмалъулел ХIалимат Саби-
гулаевалъул, Хадижат Хъазан-

биевалъул ва Хадижат Сабигу-
лаевалъул хIаракатчилъиялда, 
цIалдохъабазги умумузги 
гIемераб хIалтIи гьабуна. Лъи-
малаз ярмаркаялде рачIана 
кондитерлъиялъул нигIматал, 
пихъ, овощал, салатал, рокъор 
режарал пирог-капризал ва цо-
гидабги.

                           «Гумбет» РИО

  ЦIияб Аргъвани росулъ – «Меседилаб
 хасалихълъи» ярмарка

рацIцIалъи - диналъул бащалъи

Кьищни бакIариялъул суал ХIаби Сабуевалъул некIсияб 
мина

Рохьал - дунялалъул гьуърул

МАКТАБ

Хъабахъ, хъапустIан,
 ламадур...

4   ГУМБЕТ      Цо тIамураб кициялъ канал берал рагьула.           Инхоса ГIали-хIажи      № 48       11  ноябрь       2019  с.

Бакълъулазул райо-
налда республикаялъул ва 
бакIалъул кIваралъул нухал 
гIазудаса рацIцIад гьаруна.  
Гьеб ишалда хIалтIана «Гум-
бетовское ДЭП №10» ОАО-
ялъул техника ва росабазул 
администрациязул хасаб 
транспорт.

Хасалил заманалда Бакъ-
лъулазул районалда хасаб 
кIвар кьола республикаялъул 
кIваралъул Хасавюрт-Кьохъ 
шагьранухде. Гьеб ккола рор-
хатал мугIруздасан бугеб ва 
гIансал тIеялда хIинкъараб 
ХIаригабурлъухъан бугеб 
нух. ГIемер гIазу гьури пун 
балеб мехалда нухазул ида-
раялъул хIалтIухъабаздаги 
захIмалъаби дандчIвала гье-
нир. Хасало ХIаримагIарда де-
журствоялда рукIуна ДЭПалъ-
ул хIалтIухъаби.

«Гумбетовское ДЭП №10» 
идараялъул нухмалъулев Ма-

лачи Сурхаевас бицана сор-
до-къоялъ чIечIого гIазудаса 
нухал рацIцIад гьариялда 
хIалтIанин техникаян. Сагъри-
МелъелтIа хъил тIураб нух 
гIазуялдаса бацIцIад гьабуна, 
хIажаталъубе салиги цIамги 
щвана. ЛъаратIа-Ингишо, 
ЛъаратIа-Аргъвани ва цоги-

далги нухаздасаги гIазу нахъе 
гьабуна.

Бакълъулазул райо-
налъул бетIер ХIажимурад 
МухIамадовасул жиндир-
го хасаб хъаравуллъиял-
да буго   хасалил шартIазде 
хIадурлъиялъул суал. Рай-
оналъул администрациялъ-
ул, росабазул поселениязул 
хIалтIухъабаз гIахьаллъи 
гьабулеб буго азбараздаса ва 
къватIахъа гIазу бахъиялъулъ, 
росабалъ тIоритIулел руго суб-
ботникал.

               
     «Гумбет» РИО

Нухалги мехалги

ХIарисан нух эркен гьабуна

  Бакълъулазул районалъул культураялъул ва туризмалъ-
ул отделалъул хIалтIухъабаз гъваридаб пашманлъиялдалъ-
ун зигара балеб буго, Килалъ маданиябгун хIухьбахъиялъул 
централъул нухмалъулевлъун хIалтIулев вукIарав Исрапил 
Аллагьасул къадаралде щвеялда бан, гьесул хъизан-лъима-
лазда ва гIагарлъиялда.

  Хварасе алжан насиблъаги, нахъе ругезе халатаб гIумруги 
кьеги.

 *  *  *
  Информациялъул «Гумбет» гIуцIиялъул хIалтIухъабаз 

гъваридаб пашманлъиялдалъун зигара балеб буго редакци-
ялъул корреспондентлъун 2009-2017 соназ хIалтIарав Исра-
пил Аллагьасул къадаралде щвеялда бан, гьесул хъизан-лъи-
малазда, гIагарлъиялда.

  Хварасе ахират лъикIаб кьеги, нахъе ругезе халатаб 
гIумруги кьеги.

 *  *  *

Зигараби

Прокуратурой Гумбетов-
ского района поддержано 
государственное обвинение 
в отношении ранее, неодно-
кратно (4 раза), судимого 
гражданина, обвиняемого в 
покушении в даче взятки со-
труднику ОМВД России по 
Гумбетовскому району.

В ходе рассмотрения уго-
ловного дела установлено, что 
подсудимый М. 21.09.2019 в 
11 часов 40 минут, действуя 

умышленно, осознавая обще-
ственную опасность своих дей-
ствий, за не составление про-
токола об административном 
правонарушении попытался 
передать должностному лицу 
- одному из сотрудников поли-
ции взятку в виде денег.

Подсудимый, в ходе судеб-
ного заседания, вину в предъ-
явленном обвинении признал 
полностью, показав, что пытал-
ся передать взятку за не состав-

ление протокола об админи-
стративном правонарушении и 
не привлечение его к админи-
стративной ответственности.

Суд согласился с позицией 
государственного обвинителя 
о виновности М. в предъявлен-
ном обвинении, назначив ему 
наказание в виде штрафа.

М.А.Магомедов,
заместитель прокуро-

ра Гумбетоского района, 
старший советник юсти-

DURA LEX, SED LEX (СУРОВ ЗАКОН, НО ЗАКОН)

Что такое налоговое уве-
домление и как его испол-

нить?
С 1 июня 2019 года в форме 

налогового уведомления ука-
зываются реквизиты для пере-
числения налогов в бюджетную 
систему. При этом отдельный 
платежный документ (квитан-
ция по форме ПД) не направля-
ется.

Налог, подлежащий уплате 
физическими лицами в отно-
шении объектов недвижимого 
имущества и транспортных 
средств, исчисляется налого-
выми органами не более чем за 
три налоговых периода, пред-
шествующих календарному 
году направления налогового 
уведомления. В случае, если 
общая сумма налогов, исчис-
ленных налоговым органом, 
составляет менее 100 рублей, 
налоговое уведомление не на-
правляется, за исключением 
случая направления налогово-
го уведомления в календарном 
году, по истечении которого 
утрачивается возможность на-
правления налоговым органом 
налогового уведомления.

С 1 января 2019 года пере-
расчет сумм ранее исчислен-
ных земельного налога и налога 
на имущество физических лиц 
не осуществляется, если влечет 
увеличение ранее уплаченных 
сумм указанных налогов.

Налоговое уведомление 
может быть передано под рас-
писку, направлено по почте __ 
заказным письмом или переда-
но в электронной форме через 
«Личный кабинет налогопла-
тельщика». В случае направ-
ления налогового уведомления 
по почте заказным письмом на-
логовое уведомление считается 
полученным по истечении ше-
сти дней с даты V направления 
заказного письма.

Для пользователей «Лич-
ного кабинета налогоплатель-
щика» (ЛК) налоговое уведом-
ление размещается в ЛК и не 
дублируется почтовым сообще-
нием, за исключением случаев 

получения от пользователя ЛК 
уведомления о необходимости 
получения документов на бу-
мажном носителе.

Налоговое уведомление за 
налоговый период 2018 года на-
правляется в 2019 году и долж-
но быть исполнено (с уплатой 
указанных в нём налогов в бюд-
жетную систему) не позднее 2 
декабря 2019 года.

 Основные изменения в 
налогообложении имущества 
Физических лии с 2019 года 1) 

Транспортный налог
1.2) начиная с налогового 

периода 2018 года транспорт-
ные средства, находящиеся в 
розыске в связи с их угоном или 
кражей, не облагаются налогом 
до месяца их возврата законно-
му владельцу, а не до даты пре-
кращения розыска в связи с ис-
течением срока его проведения, 
как было ранее (пп. 7 п. 1 ст. 358 
НК РФ);

Поскольку расчет налогов 
проводится исходя из налого-
вых ставок, льгот и налоговой 
базы причины изменения ве-
личины налогов в конкретной 
ситуации можно уточнить в на-
логовой инспекции.

2) Земельный налог
с налогового периода 2018 

года введен коэффициент, огра-
ничивающий ежегодный рост 
налога не более чем на 10 про-
центов по сравнению с предше-
ствующим годом, за исключе-
нием земельных участков для 
жилищного строительства, при 
расчете налога за которые при-
менен повышающий коэффици-
ент в связи с их несвоевремен-
ной застройкой (пп. 15 - 17 ст. 
396 НК РФ);

с налогового периода 2018 
года изменение кадастровой 
стоимости земельного участка 
вследствие изменения его вида 
разрешенного использования, 
категории земель и (или) пло-
щади учитывается со дня внесе-
ния в Единый государственный 
реестр недвижимости сведе-
ний, являющихся основанием 
для определения кадастровой 

стоимости (п. 1 ст. 391 НК РФ);
с налогового периода 2018 

года лицам, имеющим трех и 
более несовершеннолетних де-
тей, предоставлен налоговый 
вычет, уменьшающий величи-
ну налога на кадастровую стои-
мость 600 кв.м площади одного 
земельного участка (пп. 10 п. 5 
ст. 391 НК РФ);

с налогового периода 2018 
года для относящихся ко 
льготным категориям налого-
плательщиков (пенсионеры, 
инвалиды, многодетные) уста-
новлен без заявительный по-
рядок предоставления налого-
вых вычетов. Если у налоговых 
органов уже имеются сведения 
о таких лицах (например, ин-
валидом была заявлена льгота 
по транспортному налогу, пен-
сионер воспользовался льготой, 
освобождающей от уплаты на-
лога на квартиру), тогда с заяв-
лением о предоставлении нало-
говых вычетов обращаться не 
потребуется, налоговый вычет 
будет применен автоматически 
(п. 10 ст. 396 НК РФ);

с 2019 года действует запрет 
на перерасчет налога, если та-
кой перерасчет влечет увеличе-
ние ранее уплаченного налога 
(п. 2.1 ст. 52 НК РФ);

в ряде регионов вступили 
в силу новые результаты го-
сударственной кадастровой 
оценки земель, применяющие 
за налоговый период 2018 года. 
Подробную информацию об из-
менении кадастровой стоимо-
сти можно получить в органах 
Росреестра и МФЦ;

изменения в налоговых 
ставках и налоговых льготах 
также могут произойти на

ниципальном уровне в соот-
ветствии с нормативными	
правовыми актами представи-
тельных органов муниципаль-
ных образований.

А. Абдулаев,
 заместитель начальни-

ка межрайонной инспекции 
ФНС №12 по РД, советник го-

сударственной гражданской 
службы РФ 2 класса	

Ликбез налогоплательщика

Бакълъулазул районалъул МелъелтIа росдал руччабаз 
гъваридаб пашманлъиялдалъун зигара балеб буго, динияй 
хIаракатчIужу Чамарсаг  Аллагьасул къадаралде щвеялда 
бан, гьелъул лъималазда ва гIагарлъиялда.

  Хваралъе алжан насиблъаги, ахират лъикIаб кьеги, на-
хъе ругезе халатаб гIумруги кьеги.

Ответственность за дачу взятки

Все о налоговых уведомлениях

Нухал гIазуялдаса рацIцIад  гьаруна


